
Corni bassi, corni fioli

     D'una testa da strambezzi,

     Corni fissi co grazioli

     Corni mobili per bezzi.

Corni suso, corni in leto

     Da capricio, e da mestier

     Corni fin co Barbareto

     Stomegoso putanier.

Corni in casa, corni in strada,

     Corni in maschera la sera

     Co da tuti palpagnada

     La pareva una massera,

Corni tali che ò dovesto

     Far un ato riflessivo

     Dai gran corni roto el cesto

     E ridoto un corno vivo.

Ò finio de far l'aloco

     Anderò (gò dito un dì)

     A dispeto de sto bloco

     Anderò lontan da tì. 7

Fermo son nel mio progeto,

     Non gh'è logo a pentimento,

     Dal paron l'aviso aspeto.

     Cò in favor se cambia el vento,

Per no veder la mia peste

     Coragioso vado in mar

     (Eco el nolo per Trieste!) 8

     Le buele a gomitar.

» Bravo el conte, bravo el coca

     » Và pur là che mi te mando

     E col cuor e co la boca

     (La m'à dito de rimando)

